
				এই পাতাটির মুদ্রণ সংশোধন করা প্রয়োজন। 
কিশোর
কথা শুনবে ? আমাদের বাড়ী এই ভবানীপুরে। আমার বাবা ছয়-শ টাকা মাইনে পান। আমি তঁার একমাত্র ছেলে, আর ছেলে মেয়ে নেই। আমি যখন ফোর্থ ক্লাসে পড়ি, তখন বাবা আমাকে হেয়ার স্কুলে ভৰ্ত্তি করে দেন। আমি সেখান থেকে এনট্রান্স পাশ করে, প্রেসিডেন্সিতে ভৰ্ত্তি হই ; এল, এ, বি, এ পাশ করেছি ; এখন এম, এ পড়ি। এই আট বছরের উপর আমি ভবানীপুর থেকে আসছি। যে দিন নিতান্ত দেরী হয়ে যায়, সেই দিনই আমি ট্রামে চড়ে কলেজে এসে থাকি । বাড়ী যাওয়ার সময় ঝড় বৃষ্টির দিন ছাড়া কোন দিন আমি ট্রামে যাইনে। মাসের মধ্যে বড় বেশী হয় তা পাঁচ ছয় দিন আমি ট্রামে চড়ি ; আর সব দিন হেঁটে আসি । তুমি বলবে, হয় তা আমার বাবা কৃপণ । তা নয়। ভাই ! আমার যাতায়াতের খরচ রোজ আট আনা পাই । শরীর সুস্থ আছে, গায়ে বল আছে, আমি ট্রামে চড়ব কেন ? আমি ভবানীপুর থেকে হেঁটে আসি, হেঁটে যাই । যা পয়সা বঁাচে, তা দিয়ে কখন ভাল বই কিনি, কখন গরীব ছাত্রদের বই দিই। কৈ, এত খানি চলতে ত আমার কষ্ট হয় না। আর তুমি ছেলে মানুষ ; তোমার বাবার অবস্থাও তেমন ভাল নয়, তিনি এক পয়সাও সঞ্চয় করতে পারেন না, তোমার তিনটি

